
Uunga siunnersuut: Sulisitsisup sulinermik inuussutissarsiuteqartumik atorfeqarnermi atu-

gassarititaasut pillugit ilisimatitsisussaaneranut Inatsisartut inatsisaat (atorfeqarnermut up-

pernarsaasarnermut inatsit). 

(Isumaginninnermut, Suliffeqarnermut Nunamullu Namminermut Naalakkersuisoq) 

 

Siullermeerneqarnera: 

Sulisitsisup sulinermik inuusutissarsiuteqartumik atorfeqarnermi atugassaritaasut pillugit ilisima-

titsisussaaneranut Inatsisartut inatsisaat (Upernarsaanermut inatsit) Isumaginninnermut, Suliffeqar-

nermut Nunamullu Namminermut Naalakkersuisup saqqummiussaanut imatut Naleqqamiit 

oqaaseqaateqassaagut. 

Inatsisartut inatsisaata siunertaraa qularnaassallugu sulinermik inuussutissarsiuteqartut paasissutis-

sanik aamma atorfeqarneq pillugu pappialanik uppernarsaatinik tunineqartussaanerat, tamatumani 

pissutsinut pingaaruteqartunut tunngassuteqartut pineqarlutik. 

Ilaatigut atorfininnermi uppernarsaammik peqartoqartannginnera peqqutigalugu pissutsinut 

pingaaruteqartunut atatillugu uppernarsaatinik suliaqarsimannginneq peqqutaalluni illuatungeriit 

akornanni akerleriissuteqalersarneranik aaqqiiniarneq imaannaanngissinnaasartoq uppernarsaammik 

peqartoqartannginnera peqqutigalugu, akerleriissutaasartut amerlasuutigut akerleriissutaasut 

atorfeqarnermi atugassarititaasunut tunngassuteqartartut iliuuseqarniarneq Naleqqamiit taperserat-

sigu oqaatigissavarput. 

Atorfeqarnermi atorfeqartitsinermi atugassarititaasunik uppernarsaammik peqartalernissaq 

qularutissaanngitsumik aqqutissiuissaaq suliffeqarnermi atugassarititaasut pitsaasuunissaanik 

taamatullu pisinnaatitaaffiit paaseqatigiissutigalugit isumaqatigiissutit suuneranik aqqutissiuillunilu 

ersittuunerulersititsinissaat aqqutissiorneqarsinnaassasoq takusinnaagatigu. 

Taamatullu Naleqqamiit naammagisimaarparput Inatsisartut Inatsisissaattut siunnersuut sulinermik 

inuussutissarsiuteqartunut tamanut atuutissasoq, tamannalu aqqutissiuineq suliniut pitsaasuusoq 

Naleqqamiit isigaarput. 

Taamatut sulisut pisinnaatitaaffeqarlutik sulisititsisumiit sulisoq atorfininnermi uppernarsaammik 

aaqqissuuffigineqartalernissaa ukiorpassuanngortuni ingerlanneqarsimasoq maannakkut Inatsisartut 

inatsisaattut siunnersuut una saqqummiunneqartumik aaqqinneqartussanngortoq Naleqqamiit nu-

annaarutigalutigu ataatsimiititaliamut susassaqartumut ingerlatseqqinnissaanut innersuussivugut. 


